
Shri Bhaskarashtakam

શ્રીભાસ્કરાષ્ટકમ્

શ્રીપદ્મિનીશમરુણોજ્જ્વલકાન્તિમન્તં
મૌનીન્દ્રવૃન્દસુરવન્દિતપાદપદ્મમ્ ।

નીરેજસમ્ભવમુકુન્દશિવસ્વરૂપં
શ્રીભાસ્કરં ભુવનબાન્ધવમાશ્રયામિ॥ ૧॥

માર્તાણ્ડમીશમખિલાત્મકમંશુમન્તં
આનન્દરૂપમણિમાદિકસિદ્ધિદં ચ ।

આદ્યન્તમધ્યરહિતં ચ શિવપ્રદં ત્વાં
શ્રીભાસ્કરં નતજનાશ્રયમાશ્રયામિ॥ ૨॥

સપ્તાશ્વમભ્રમણિમાશ્રિતપારિજાતં
જામ્બૂનદાભમતિનિર્મલદૃષ્ટિદં ચ ।

દિવ્યામ્બરાભરણભૂષિતચારુમૂર્તિં
શ્રીભાસ્કરં ગ્રહગણાધિપમાશ્રયામિ॥ ૩॥

પાપાર્તિરોગભયદુઃખહરં   શરણ્યં
સંસારગાઢતમસાગરતારકં ચ ।

હંસાત્મકં નિગમવેદ્યમહસ્કરં ત્વાં
શ્રીભાસ્કરં કમલબાન્ધવમાશ્રયામિ॥ ૪॥

પ્રત્યક્ષદૈવમચલાત્મકમચ્યુતં ચ
ભક્તપ્રિયં સકલસાક્ષિણમપ્રમેયમ્ ।

સર્વાત્મકં સકલલોકહરં પ્રસન્નં
શ્રીભાસ્કરં જગદધીશ્વરમાશ્રયામિ॥ ૫॥

જ્યોતિસ્વરૂપમઘસઞ્ચયનાશકં ચ ।
તાપત્રયાન્તકમનન્તસુખપ્રદં ચ ।

કાલાત્મકં ગ્રહગણેન સુસેવિતં ચ ।
શ્રીભાસ્કરં ભુવનરક્ષકમાશ્રયામિ॥ ૬॥

શ્રીભાસ્કરાષ્ટકમ્

સૃષ્ટિસ્થિતિપ્રલયકારણમીશ્વરં ચ
દૃષ્ટિપ્રદં પરમતુષ્ટિદમાશ્રિતાનામ્ ।

ઇષ્ટાર્થદં સકલકષ્ટનિવારકં ચ
શ્રીભાસ્કરં મૃગપતીશ્વરમાશ્રયામિ॥ ૭॥

આદિત્યમાર્તજનરક્ષકમવ્યયં ચ
છાયાધવં કનકરેતસમગ્નિગર્ભમ્ ।

સૂર્યં કૃપાલુમખિલાશ્રયમાદિદેવં
લક્ષ્મીનૃસિંહકવિપાલકમાશ્રયામિ  ॥ ૮॥

ફલશ્રુતિઃ
શ્રીભાસ્કરાષ્ટકમિદં પરમં પવિત્રં
યત્ર શ્રુતં ચ પઠિતં સતતં સ્મૃતં ચ ।
તત્ર સ્થિરાણિ કમલાપ્તકૃપાવિલાસૈ-
ર્દીર્ઘાયુરર્થબલવીર્યસુતાદિકાનિ॥
હરિઃ ૐ તત્ સત્

ઇતિ શ્રીભાસ્કરાષ્ટકં સમ્પૂર્ણમ્ ।

